
RAQAMLI BANK XIZMATLARINING IQTISODIY 
VA INSTITUTSIONAL XUSUSIYATLARI

Begimqulova Sevara Nurmamatovna 
Oʻzbekiston Respublikasi Bank-moliya akademiyasi 
mustaqil tadqiqotchisi (PhD) 
ORCID: 0009-0005-8809-0526

Annotatsiya. Raqamli bank xizmatlarining iqtisodiy va institutsional xususiyatlari, ularning zamonaviy moliya 
tizimidagi o‘rni hamda rivojlanish tendensiyalari tahlil qilingan. Raqamli texnologiyalarning bank sektoriga joriy 
etilishi natijasida moliyaviy xizmatlarning sifati, tezkorligi va ommabopligi oshib, tranzaksiya xarajatlari qisqarishi 
hamda mijozlarga ko‘rsatilayotgan xizmatlar samaradorligi ortishi asoslab berilgan. Raqamli bank xizmatlarining 
iqtisodiy samaradorlik, banklar raqobatbardoshligi va moliyaviy inklyuziyaga ta’siri baholangan. Shuningdek, 
ushbu xizmatlarni rivojlantirishda institutsional muhit, huquqiy-me’yoriy baza, axborot xavfsizligi va innovatsion 
infratuzilmaning ahamiyati yoritilgan. Tadqiqot natijalari asosida bank tizimini raqamli transformatsiya sharoitida 
takomillashtirish, moliyaviy xizmatlardan foydalanish darajasini oshirish hamda raqamli iqtisodiyot rivojini qo‘llab-
quvvatlashga qaratilgan ilmiy xulosalar va amaliy tavsiyalar ishlab chiqilgan.

Kalit so‘zlar: raqamli bank xizmatlari, raqamli iqtisodiyot, fintex, institutsional muhit, moliyaviy inklyuziya, 
bank innovatsiyalari.

Аннотация. Проанализированы экономические и институциональные особенности цифровых 
банковских услуг, их роль в современной финансовой системе и основные тенденции развития в 
условиях цифровой трансформации экономики. Показано, что внедрение цифровых технологий в 
банковский сектор способствует повышению качества, доступности и оперативности финансовых услуг, 
снижению транзакционных издержек и укреплению конкурентоспособности банков. Оценено влияние 
цифровых банковских услуг на эффективность деятельности банков, уровень финансовой инклюзии 
и развитие цифровой экономики. Особое внимание уделено институциональной среде, нормативно-
правовой базе, вопросам информационной безопасности и развитию инновационной инфраструктуры как 
ключевым факторам эффективного функционирования цифровых банковских сервисов. По результатам 
исследования сформулированы научные выводы и практические рекомендации, направленные на 
дальнейшее совершенствование банковской системы в условиях цифровой трансформации.

Ключевые слова: цифровые банковские услуги, цифровая экономика, финтех, институциональная 
среда, финансовая инклюзия, банковские инновации.

Abstract. The economic and institutional characteristics of digital banking services, their role in the modern 
financial system, and current development trends are analyzed. The study demonstrates that the adoption 
of digital technologies in the banking sector improves the quality, accessibility, and efficiency of financial 
services, reduces transaction costs, and enhances customer service. The impact of digital banking services 
on economic efficiency, bank competitiveness, and financial inclusion is evaluated. Particular attention is given 
to the institutional environment, regulatory framework, information security, and innovative infrastructure as 
key factors influencing the effective development of digital banking services. Based on the research findings, 
scientific conclusions and practical recommendations are proposed to support the modernization of the banking 
system, expand access to financial services, and promote the sustainable development of the digital economy.

Keywords: digital banking services, digital economy, fintech, institutional environment, financial inclusion, 
banking innovation.

K I R I S H
Soʻnggi yillarda jahon moliya tizimida raqamli transformatsiya jarayonlari jadallashib, bank xizmatlarini 

koʻrsatishning yangi shakllari va mexanizmlari vujudga keldi. Ayniqsa, mobil banking, internet banking, elektron 
toʻlov tizimlari va fintex texnologiyalarining rivojlanishi bank xizmatlarining sifati, tezkorligi hamda ommabopligini 
sezilarli darajada oshirdi. Natijada raqamli bank xizmatlari nafaqat moliyaviy institutlar faoliyatining muhim 
tarkibiy qismiga, balki iqtisodiy oʻsishni taʼminlovchi muhim omillardan biriga aylandi.

Oʻzbekistonda ham bank sektorini raqamlashtirish boʻyicha keng koʻlamli islohotlar amalga oshirilmoqda. 
Xususan, Oʻzbekiston Respublikasi Prezidentining 2023-yil 30-noyabrdagi “Respublika aholisini axborot-
kutubxona bilan taʼminlashni tashkil etish toʻgʻrisida”gi PQ–381-son1 qarori bilan raqamli texnologiyalar va 
moliyaviy xizmatlar sohasida innovatsiyalarni qoʻllab-quvvatlash, fintex ekotizimini rivojlantirish hamda raqamli 
xizmatlar xavfsizligini taʼminlash boʻyicha yangi institutsional mexanizmlar joriy etildi [2].

Mamlakatda raqamli bank xizmatlariga boʻlgan talabning ortib borishi statistik koʻrsatkichlarda ham 
yaqqol namoyon boʻlmoqda. Markaziy bank maʼlumotlariga koʻra, 2020-yilda masofaviy bank xizmatlaridan 
foydalanuvchilar soni 12,3 million nafarga yetib, bir yil ichida 19 foizga oshgan. 2021-yil oxiriga kelib ushbu 
koʻrsatkich 20 milliondan oshgan boʻlsa, keyingi yillarda oʻsish surʼatlari yanada tezlashgan.

2024-yilda Oʻzbekistondagi 25 dan ortiq tijorat banki internet va mobil banking xizmatlarini taklif qilgan 
boʻlib, aholining bank xizmatlaridan foydalanish darajasi sezilarli ravishda kengaydi. Markaziy bank statistik 
maʼlumotlariga koʻra, 2025-yil 1-yanvar holatida masofaviy bank xizmatlaridan foydalanuvchilar soni rekord 
darajaga yetgan va yil davomida ushbu koʻrsatkich izchil oʻsib borgan. 2025-yil oktabr holatiga koʻra, masofaviy 
bank xizmatlari foydalanuvchilari soni 74 milliondan oshgan boʻlib, shundan qariyb 98 foizi jismoniy shaxslar 
hissasiga toʻgʻri kelgan.

Raqamli toʻlovlar hajmi ham yuqori surʼatlarda oʻsmoqda. Markaziy bank va Osiyo taraqqiyot banki 
tomonidan oʻtkazilgan tadqiqotlar natijalariga koʻra, 2025-yilda Oʻzbekiston aholisining 72 foizi raqamli 
toʻlovlardan foydalangan. Mazkur koʻrsatkich 2021-yildagi 39 foizga nisbatan qariyb ikki baravar yuqori boʻlib, 
mamlakatda naqd pulsiz hisob-kitoblar hamda raqamli moliyaviy xizmatlarning ommalashib borayotganini 
koʻrsatadi.

Shu bilan birga, raqamli bank xizmatlarining rivojlanishi nafaqat texnologik, balki institutsional omillar bilan 
ham chambarchas bogʻliq. Xususan, huquqiy-meʼyoriy bazaning takomillashuvi, axborot xavfsizligi talablarining 
kuchaytirilishi, raqamli identifikatsiya tizimlarining joriy etilishi hamda fintex kompaniyalari faoliyatini tartibga 
solish masalalari bank tizimining barqaror rivojlanishida muhim ahamiyat kasb etmoqda. Shu sababli raqamli 
bank xizmatlarining iqtisodiy samaradorligi va institutsional xususiyatlarini ilmiy jihatdan tadqiq etish dolzarb 
ilmiy-amaliy masalalardan biri hisoblanadi [3].

Mazkur tadqiqotning maqsadi raqamli bank xizmatlarining iqtisodiy va institutsional xususiyatlarini 
tahlil qilish, ularning bank tizimi samaradorligiga taʼsirini baholash hamda Oʻzbekistonda ushbu xizmatlarni 
rivojlantirishning ustuvor yoʻnalishlarini aniqlashdan iborat.

Raqamli bank xizmatlarining kengayishi mamlakat iqtisodiyotida moliyaviy resurslar aylanishi tezligini 
oshirish, naqd pul muomalasi ulushini qisqartirish hamda banklarning operatsion xarajatlarini kamaytirishga 
xizmat qilmoqda. Anʼanaviy bank xizmatlarida mijoz va bank oʻrtasidagi munosabatlar filiallar orqali amalga 
oshirilgan boʻlsa, raqamli bank modelida xizmatlarning asosiy qismi mobil ilovalar, internet platformalari va 
avtomatlashtirilgan tizimlar orqali taqdim etilmoqda. Natijada banklar tomonidan bitta mijozga xizmat koʻrsatish 
xarajatlari kamayib, xizmatlar geografiyasi sezilarli darajada kengaymoqda.

Raqamli bank xizmatlarining iqtisodiy ahamiyati moliyaviy inklyuziya darajasining oshishida ham namoyon 
boʻlmoqda. Osiyo taraqqiyot banki hamda Oʻzbekiston Respublikasi Markaziy banki tomonidan oʻtkazilgan 
tadqiqotlarga koʻra, 2025-yilda mamlakat aholisining moliyaviy xizmatlardan foydalanish darajasi soʻnggi oʻn 
yillikdagi eng yuqori koʻrsatkichlardan biriga erishgan boʻlib, raqamli toʻlov vositalari va mobil ilovalarning 
ommalashuvi ushbu jarayonning asosiy omillaridan biri sifatida qayd etilgan.

Bank xizmatlarini raqamlashtirish natijasida nafaqat ichki toʻlovlar, balki valyuta operatsiyalarida ham 
masofaviy xizmatlarning ulushi ortib bormoqda. Markaziy bank maʼlumotlariga koʻra, 2025-yilda jismoniy 
shaxslarning banklar bilan amalga oshirgan valyuta ayirboshlash operatsiyalarining 41 foizi masofaviy bank 
xizmatlari orqali bajarilgan. Bu esa raqamli bank platformalarining aholining kundalik moliyaviy faoliyatidagi 
ahamiyati tobora ortib borayotganini koʻrsatadi.

Raqamli bank xizmatlarining jadal rivojlanishi bilan bir qatorda, ularning barqaror faoliyatini taʼminlashga 
qaratilgan institutsional masalalarning ahamiyati ham ortib bormoqda. Xususan, kiberxavfsizlikni taʼminlash, 
shaxsiy maʼlumotlarni himoya qilish, raqamli identifikatsiya tizimlarini takomillashtirish hamda fintex 
kompaniyalari va tijorat banklari faoliyatini samarali tartibga solish ustuvor yoʻnalishlardan biri hisoblanadi. 

1	  Oʻzbekiston Respublikasi Prezidentining 2023-yil 30-noyabrdagi “Respublika aholisini axborot-kutubxona bilan taʼminlashni tashkil 
etish toʻgʻrisida”gi PQ–381-son qarori: https://www.lex.uz/docs/-1018646 

Shu nuqtai nazardan, raqamli bank xizmatlarini rivojlantirish nafaqat texnologik yangilanishlarni, balki huquqiy, 
tashkiliy va institutsional mexanizmlarning izchil takomillashtirilishini ham talab etadi.

Xalqaro tajriba shuni koʻrsatadiki, raqamli bank xizmatlarining muvaffaqiyati rivojlangan raqamli infratuzilma, 
zamonaviy normativ-huquqiy baza hamda yuqori darajadagi moliyaviy savodxonlik bilan bevosita bogʻliq. 
Oʻzbekistonda ham bank sektorini transformatsiya qilish, ochiq bank tizimlarini joriy etish, fintex ekotizimini 
rivojlantirish va innovatsion moliyaviy mahsulotlar ulushini oshirish boʻyicha izchil chora-tadbirlar amalga 
oshirilmoqda. Mazkur jarayonlar raqamli bank xizmatlarining iqtisodiy samaradorligi va institutsional rivojlanish 
mexanizmlarini chuqur ilmiy tadqiq etish zaruratini yanada kuchaytirmoqda.

M A V Z U G A  O I D  A D A B I Y O T L A R  S H A R H I
Raqamli bank xizmatlari va fintex texnologiyalarining rivojlanishi masalalari xorijiy hamda mahalliy olimlarning 

ko‘plab ilmiy ishlarida yoritilgan. Xususan, P. Gomber, J.A. Koch va M. Siering o‘z tadqiqotlarida raqamli moliya 
va fintex sohasidagi ilmiy yo‘nalishlarni tizimlashtirib, ushbu sohaning texnologik hamda institutsional jihatlarini 
o‘zaro bog‘liqlikda tahlil qilish zarurligini asoslab berganlar [6]. C. Skinner esa raqamli bankning strategik 
rivojlanish modellarini ishlab chiqib, an’anaviy banklarning raqamli bankka transformatsiyalanish yo‘llarini 
tavsiflagan [8].

Rossiyalik olimlardan O.I. Lavrushin va N.I. Valentseva raqamli bank sharoitida bank xizmatlarining 
zamonaviy rivojlanish tendensiyalarini, jumladan, mijozlarga xizmat ko‘rsatish jarayonlarini avtomatlashtirish 
hamda bank risklarini boshqarishdagi o‘zgarishlarni tadqiq etganlar [7]. A.M. Tavasiev va T.Yu. Mazurina esa 
raqamli iqtisodiyot sharoitida bank faoliyatini tashkil etishning institutsional asoslarini o‘rganganlar [9].

O‘zbek olimlaridan D.T. Abdullayeva va B.S. Karimov mamlakatimizda fintex texnologiyalari hamda raqamli 
bank xizmatlarining rivojlanish tendensiyalarini tahlil qilgan bo‘lsa, Sh.R. Xolmo‘minov raqamli iqtisodiyot 
sharoitida bank xizmatlarini rivojlantirishning istiqbolli yo‘nalishlarini asoslab bergan. Osiyo taraqqiyot banki 
tomonidan o‘tkazilgan tadqiqotda esa O‘zbekistonda moliyaviy inklyuziya darajasining holati statistik jihatdan 
baholangan [4].

Yuqorida keltirilgan ilmiy ishlarning umumlashtirilishi shuni ko‘rsatadiki, mavjud tadqiqotlarning asosiy qismi 
raqamli bank xizmatlarining texnologik jihatlari yoki fintex ekotizimining umumiy rivojlanish tendensiyalarini 
alohida yo‘nalishlarda tahlil qilishga qaratilgan. Shu bilan birga, O‘zbekiston bank tizimida raqamli xizmatlarning 
2020–2025-yillar davomidagi statistik dinamikasi hamda institutsional-huquqiy islohotlar o‘rtasidagi o‘zaro 
bog‘liqlikni kompleks yoritishga alohida e’tibor qaratilgan tadqiqotlar ham mavjud. Mazkur tadqiqotda esa 
statistik dinamika va institutsional muhit o‘zaro uyg‘unlikda tahlil qilinishi bilan mavzu yanada kengroq yoritilgan.

T A D Q I Q O T  M E T O D O L O G I YA S I
Mazkur tadqiqotni amalga oshirishda umumilmiy va maxsus tadqiqot metodlaridan foydalanildi. Xususan, 

mavzuga oid xorijiy hamda mahalliy ilmiy adabiyotlarni tizimlashtirish va umumlashtirishda tahliliy-monografik 
metod qo‘llanildi. Ushbu metod mavjud tadqiqotlar o‘rtasidagi umumiylik va farqlarni aniqlash imkonini berdi.

O‘zbekiston Respublikasi Markaziy banki tomonidan e’lon qilingan 2020–2025-yillarga oid statistik 
ma’lumotlar statistik tahlil metodi asosida qayta ishlanib, masofaviy bank xizmatlaridan foydalanuvchilar 
sonining yillik o‘sish sur’atlari hisoblab chiqildi hamda vaqt oralig‘idagi dinamikasi baholandi.

Qiyosiy taqqoslash metodidan yil kesimidagi ko‘rsatkichlarni, xususan, 2020-yildagi 12,3 million 
foydalanuvchidan 2025-yildagi 74,2 million foydalanuvchigacha bo‘lgan o‘sishni o‘zaro solishtirish, shuningdek, 
O‘zbekiston bo‘yicha olingan natijalarni Osiyo taraqqiyot banki tomonidan e’lon qilingan mintaqaviy moliyaviy 
inklyuziya ko‘rsatkichlari bilan qiyoslashda foydalanildi. Mazkur metod asosida O‘zbekistondagi o‘sish 
sur’atlarining nisbiy darajasi baholandi.

Olingan statistik ma’lumotlarni ko‘rgazmali tarzda ifodalash maqsadida jadval-grafik metodidan foydalanilib, 
2020–2025-yillar oralig‘idagi foydalanuvchilar soni hamda o‘sish sur’atlari jadval ko‘rinishida taqdim etildi. 
Shuningdek, raqamli bank xizmatlarining rivojlanishini nafaqat statistik, balki institutsional nuqtai nazardan 
ham baholash maqsadida tizimli yondashuv metodi qo‘llanildi. Bunda me’yoriy-huquqiy hujjatlar hamda statistik 
ko‘rsatkichlar o‘zaro bog‘liqlikda tahlil qilindi.

T A H L I L  V A  N A T I J A L A R
Raqamli bank xizmatlari zamonaviy moliya tizimining ajralmas qismiga aylanib, banklar faoliyati 

samaradorligini oshirish, moliyaviy xizmatlardan foydalanish imkoniyatlarini kengaytirish hamda iqtisodiyotda 
naqd pulsiz hisob-kitoblar ulushini ko‘paytirishda muhim omil bo‘lib xizmat qilmoqda. O‘zbekistonda ham so‘nggi 

yillarda bank sektorining raqamli transformatsiyasi jadal sur’atlarda amalga oshirilmoqda. Natijada an’anaviy 
bank xizmatlarining katta qismi mobil ilovalar, internet banking tizimlari va boshqa masofaviy platformalar orqali 
ko‘rsatilmoqda.

Markaziy bank ma’lumotlariga ko‘ra, 2025-yil 1-yanvar holatida masofaviy bank xizmatlaridan 
foydalanuvchilar soni 57 milliondan ortiqni tashkil etgan bo‘lsa, 2025-yil 1-aprel holatiga ushbu ko‘rsatkich 62,1 
million nafarga yetgan. Bu esa qisqa vaqt ichida raqamli bank xizmatlariga bo‘lgan talab yuqori sur’atlarda o‘sib 
borayotganini ko‘rsatadi.

2025-yil 1-oktabr holatiga kelib masofaviy bank xizmatlaridan foydalanuvchilar soni 74,18 million nafarga 
yetdi. Shundan asosiy qismi jismoniy shaxslar hissasiga to‘g‘ri keladi. Mazkur ko‘rsatkich 2020-yildagi darajaga 
nisbatan bir necha baravar yuqori bo‘lib, mamlakatda mobil banking va internet banking xizmatlarining 
ommalashganini yaqqol namoyon etadi.

Raqamli bank xizmatlarining iqtisodiy samaradorligi, avvalo, bank operatsiyalarining tezligi hamda 
xarajatlarining qisqarishida namoyon bo‘ladi. An’anaviy bank amaliyotida mijozning bank filialiga tashrif 
buyurishi, qog‘oz hujjatlarni rasmiylashtirishi va qo‘shimcha vaqt sarflashi talab etilgan bo‘lsa, raqamli 
bank xizmatlari orqali ushbu operatsiyalar bir necha daqiqada amalga oshirilmoqda. Bu esa banklar uchun 
operatsion xarajatlarning qisqarishini, mijozlar uchun esa vaqt va mablag‘ tejalishini ta’minlamoqda. Shu bilan 
birga, raqamli xizmatlarning kengayishi banklar o‘rtasidagi raqobatni kuchaytirib, yangi moliyaviy mahsulotlar 
va xizmatlarning paydo bo‘lishi uchun qulay sharoit yaratmoqda.

Raqamli bank xizmatlarining yana bir muhim iqtisodiy natijasi moliyaviy inklyuziyaning kengayishidir. Osiyo 
taraqqiyot banki hamda O‘zbekiston Respublikasi Markaziy banki hamkorligida o‘tkazilgan tadqiqotlarga ko‘ra, 
2025-yilda mamlakat aholisining 72 foizi raqamli to‘lov vositalaridan foydalangan. Mazkur ko‘rsatkich raqamli 
moliyaviy xizmatlarning kundalik iqtisodiy hayotga tobora kengroq kirib borayotganini tasdiqlaydi.

Raqamli bank xizmatlarining rivojlanishida institutsional omillar ham muhim ahamiyat kasb etadi. Xususan, 
Oʻzbekiston Respublikasi Prezidentining 2023-yil 30-noyabrdagi “Respublika aholisini axborot-kutubxona bilan 
taʼminlashni tashkil etish toʻgʻrisida”gi PQ–381-son2 qarori bank-moliya tizimida innovatsion texnologiyalarni 
keng joriy etish, fintex ekotizimini rivojlantirish hamda raqamli xizmatlar xavfsizligini ta’minlash uchun zarur 
institutsional asoslarni yaratishga xizmat qildi.

Shu bilan birga, raqamli bank xizmatlarining rivojlanishi yangi imkoniyatlar bilan bir qatorda, ularni yanada 
takomillashtirishni talab etuvchi ayrim masalalarni ham yuzaga keltirmoqda. Jumladan, kiberxavfsizlikni yanada 
kuchaytirish, shaxsiy ma’lumotlarni ishonchli himoya qilish, hududlar kesimida raqamli savodxonlik darajasini 
oshirish hamda internet infratuzilmasini yanada rivojlantirish ushbu sohaning ustuvor yo‘nalishlari hisoblanadi. 
Shu bois raqamli bank xizmatlarining barqaror rivojlanishini ta’minlash texnologik yangilanishlar bilan bir 
qatorda, institutsional boshqaruv hamda huquqiy tartibga solish mexanizmlarini izchil takomillashtirishni ham 
taqozo etadi.

Umuman olganda, Oʻzbekistonda raqamli bank xizmatlari iqtisodiy oʻsishni ragʻbatlantirish, moliyaviy 
xizmatlardan foydalanish imkoniyatlarini kengaytirish hamda bank tizimining raqobatbardoshligini oshirishda 
muhim oʻrin tutmoqda. 2025-yilda kuzatilgan yuqori oʻsish surʼatlari ushbu yoʻnalish kelgusida ham mamlakat 
moliya tizimining strategik rivojlanish omillaridan biri boʻlib qolishini koʻrsatadi.

1-jadval
O‘zbekistonda masofaviy bank xizmatlaridan foydalanuvchilar sonining o‘sish dinamikasi (2020–2025-yillar)

Yil Foydalanuvchilar soni (mln kishi) Oʻsish surʼati (%)
2020 12,3 19,0
2021 20,0 62,6
2022 30,2 51,0
2023 42,8 41,7
2024 57,0 33,2
2025 74,2 30,2

Jadval maʼlumotlaridan koʻrinib turibdiki, 2020–2025-yillar davomida masofaviy bank xizmatlaridan 
foydalanuvchilar soni 12,3 million nafardan 74,2 million nafargacha oshgan. Ushbu davrda umumiy oʻsish qariyb 
olti barobarni tashkil etgan. Ayniqsa, 2021–2023-yillarda mobil banking va internet banking xizmatlarining faol 
joriy etilishi natijasida foydalanuvchilar sonining yuqori surʼatlarda oʻsishi kuzatilgan. 2025-yilda ham raqamli 
bank xizmatlariga boʻlgan talabning ortib borishi natijasida foydalanuvchilar soni rekord darajaga yetgan. 

2	  Oʻzbekiston Respublikasi Prezidentining 2023-yil 30-noyabrdagi “Respublika aholisini axborot-kutubxona bilan taʼminlashni tashkil etish 
toʻgʻrisida”gi PQ–381-son qarori: https://www.lex.uz/docs/-1018646 

Mazkur holat mamlakatda raqamli moliyaviy xizmatlarning keng ommalashib borayotganini hamda bank 
sektorida raqamli transformatsiya jarayonlari izchil davom etayotganini tasdiqlaydi.

Tadqiqot natijalari Oʻzbekistonda raqamli bank xizmatlarining rivojlanishi bank tizimi samaradorligini 
oshirishda muhim omil boʻlib xizmat qilayotganini koʻrsatdi. Tahlillar natijasida 2020–2025-yillar davomida 
masofaviy bank xizmatlaridan foydalanuvchilar sonining sezilarli darajada ortgani aniqlandi. Xususan, 
2020-yildagi 12,3 million foydalanuvchidan 2025-yilga kelib 74,2 million foydalanuvchiga yetishi raqamli 
moliyaviy xizmatlarga boʻlgan talabning barqaror yuqori surʼatlarda oʻsib borayotganini tasdiqlaydi. Bu holat 
bank xizmatlarining qulayligi, tezkorligi hamda ulardan foydalanish imkoniyatlarining kengayishi bilan izohlanadi.

Tadqiqot davomida raqamli bank xizmatlarining iqtisodiy samaradorlikka ijobiy taʼsiri aniqlandi. Xususan, 
mobil banking va internet banking tizimlarining keng joriy etilishi natijasida banklarda operatsion xarajatlar 
qisqarib, xizmat koʻrsatish jarayonlari avtomatlashtirildi. Natijada mijozlarga xizmat koʻrsatish sifati yaxshilanib, 
tranzaksiyalarni amalga oshirish uchun sarflanadigan vaqt sezilarli darajada qisqardi. Bu esa banklarning 
raqobatbardoshligini oshirish hamda moliyaviy resurslardan foydalanish samaradorligini yuksaltirishga xizmat 
qilmoqda.

Muhokama natijalari shuni koʻrsatadiki, raqamli bank xizmatlarining rivojlanishi moliyaviy inklyuziya 
darajasining oshishiga ham bevosita taʼsir koʻrsatmoqda. Aholining bank xizmatlaridan foydalanish imkoniyatlari 
kengayib, ayniqsa, chekka hududlarda yashovchi fuqarolar uchun moliyaviy xizmatlardan foydalanish yanada 
qulaylashdi. Raqamli toʻlov tizimlarining rivojlanishi natijasida naqd pulsiz hisob-kitoblar hajmi ortib, iqtisodiyotda 
moliyaviy oqimlarning shaffofligi yanada kuchaymoqda.

Shu bilan birga, tadqiqot jarayonida raqamli bank xizmatlarini yanada takomillashtirishga xizmat qiluvchi 
ayrim muhim yoʻnalishlar ham aniqlandi. Jumladan, kiberxavfsizlikni yanada mustahkamlash, shaxsiy 
maʼlumotlarni himoya qilish mexanizmlarini rivojlantirish, aholining raqamli savodxonligini oshirish hamda 
hududlar kesimida internet infratuzilmasini yanada takomillashtirish ushbu sohaning ustuvor vazifalaridan biri 
hisoblanadi. Mazkur yoʻnalishlarni izchil rivojlantirish maqsadida axborot xavfsizligini taʼminlash mexanizmlarini 
takomillashtirish, zamonaviy himoya texnologiyalarini keng joriy etish hamda aholining raqamli va moliyaviy 
savodxonligini oshirish muhim ahamiyat kasb etadi.

Olingan natijalar shuni koʻrsatadiki, Oʻzbekistonda raqamli bank xizmatlarining institutsional asoslarini 
yanada mustahkamlash, fintex kompaniyalari va tijorat banklari oʻrtasidagi hamkorlikni kengaytirish hamda 
innovatsion moliyaviy mahsulotlarni rivojlantirish bank sektorining barqaror oʻsishini taʼminlaydi. Natijada raqamli 
bank xizmatlari mamlakat iqtisodiyotining raqamli transformatsiyasini jadallashtirish, moliyaviy inklyuziyani 
kengaytirish hamda iqtisodiy oʻsishni qoʻllab-quvvatlashning muhim vositalaridan biri sifatida xizmat qiladi.

X U L O S A  V A  T A K L I F L A R
Tadqiqot natijalari shuni ko‘rsatdiki, raqamli bank xizmatlari zamonaviy bank tizimining muhim tarkibiy 

qismi sifatida iqtisodiy samaradorlikni oshirish, moliyaviy xizmatlardan foydalanish imkoniyatlarini kengaytirish 
hamda banklar raqobatbardoshligini kuchaytirishda muhim ahamiyat kasb etmoqda. O‘zbekistonda 2020–
2025-yillar davomida masofaviy bank xizmatlaridan foydalanuvchilar sonining izchil o‘sishi raqamli moliyaviy 
xizmatlarga bo‘lgan talabning yuqori sur’atlarda ortib borayotganini tasdiqlaydi. Bu esa mamlakatda bank 
tizimini raqamlashtirish bo‘yicha amalga oshirilayotgan islohotlarning samarali natijalar berayotganidan dalolat 
beradi.

Tadqiqot davomida raqamli bank xizmatlarining iqtisodiy afzalliklari sifatida operatsion xarajatlarning 
qisqarishi, xizmat ko‘rsatish sifati va tezligining oshishi, mijozlar uchun yaratilayotgan qulayliklarning kengayishi 
hamda moliyaviy inklyuziyaning rivojlanishi aniqlandi. Raqamli texnologiyalar banklarga xizmat ko‘rsatish 
jarayonlarini avtomatlashtirish, yangi moliyaviy mahsulotlarni joriy etish hamda mijozlar ehtiyojlariga mos 
innovatsion yechimlarni taklif etish imkonini bermoqda. Natijada bank xizmatlarining samaradorligi ortib, 
iqtisodiyotda naqd pulsiz hisob-kitoblar ulushi kengaymoqda.

Shuningdek, tadqiqot natijalari raqamli bank xizmatlarining rivojlanishi institutsional muhit bilan chambarchas 
bog‘liqligini ko‘rsatdi. Normativ-huquqiy bazaning takomillashuvi, axborot xavfsizligini ta’minlash, raqamli 
identifikatsiya tizimlarini rivojlantirish hamda fintex kompaniyalari faoliyatini qo‘llab-quvvatlash ushbu sohaning 
barqaror rivojlanishida muhim ahamiyat kasb etadi. Shu bilan birga, kiberxavfsizlikni yanada mustahkamlash, 
shaxsiy ma’lumotlarni ishonchli himoya qilish hamda aholining raqamli savodxonligini oshirish ushbu yo‘nalishni 
izchil rivojlantirishning ustuvor vazifalaridan biri hisoblanadi.

Umuman olganda, raqamli bank xizmatlarini yanada rivojlantirish bank tizimining raqobatbardoshligini 
oshirish, moliyaviy xizmatlarning ommabopligini kengaytirish hamda mamlakatda raqamli iqtisodiyotning 
barqaror rivojlanishini ta’minlashga xizmat qiladi. Shu sababli bank sektorida innovatsion texnologiyalarni 
keng joriy etish, raqamli infratuzilmani takomillashtirish hamda davlat, banklar va fintex kompaniyalari 

o‘rtasidagi hamkorlikni kuchaytirish kelgusida ushbu yo‘nalish samaradorligini yanada oshirishga xizmat 
qiladi.

